
ᐱᔾᔪᑎᖓ: ᑲᑎᒪᓂᖓ 3 ᑲᑎᒪᓂᐅᓂᐊᖏᑐᒃᑯᑦ ᑲᑎᒪᓂᖅ #12 
 
ᑭᐅᓪᓗᒍ ᓄᕕᐱᕆ 20, 2006 ᑎᑎᖅᑲᖅ ᐆᒪᔪᓕᕆᔨᒻᒪᕆᒃᑯᓐᓂᑦ ᐃᒃᓯᕙᐅᑕᖓ ᔫ ᑎᒍᓪᓚᒐᖅ 
ᒥᓂᔅᑕᒧᑦ ᓇᑦᑎᖅ (ᐊᒻᒪ ᐊᓯᖏᑦ) ᐱᔾᔪᑎᖃᖅᑐᑦ ᑲᒪᒋᔭᐅᓚᐅᖅᓯᒪᖏᑦᑐᓂᑦ ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᓐᓄᑦ ᑲᑎᒪᓂᐅᓂᐊᖏᑐᒃᑯᑦ ᑲᑎᒪᓂᖓ ᓈᓴᐅᑎᓕ 12, ᑐᑭᓯᒋᐊᖅᑎᑎᒃᑲᓂᖅᑯᖓ 
ᐅᑯᓂᖓ: 
 

1) ᖃᓪᓗᓈᑎᑑᖓᔪᖅ ᐅᒥᒻᒪᓕᕆᓂᐅᔪᑦ ᑐᓂᔭᐅᓚᐅᖅᓯᒪᔪᖅ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ 
ᑲᑎᒪᔨᖏᓐᓄᑦ ᐊᒻᒪ ᓄᓇᕗᑦ ᑐᓐᖓᕕᒃᑯᓐᓄᑦ ᓄᕕᐱᕆ 14, 2006.  
ᐃᓄᑦᑎᑑᓕᖅᑎᑕᐅᓯᒪᔪᐃᓐᓇᐃᑦ (ᐱᖃᓯᐅᑎᓯᒪᔪᑦ). ᑭᓯᐊᓂᓕ, ᒪᕐᕉᒃ ᐱᒻᒪᕆᐅᔫᒃ 
ᖃᐅᔨᒪᔭᐅᔭᕆᐊᓖᑦ. ᓯᕗᓪᓕᖅ ᑑᒫᓐ ᐅᒥᒻᒪᐃᑦ ᐅᓂᒃᑳᖏᑦ 2006 ᐋᖅᑭᒋᐊᖅᑕᐅᓯᒪᔪᖅ ᐊᒻᒪ 
ᑕᒪᒻᒪᖅᓯᒪᔪᖅ ᐋᖅᑭᑦᑕᐅᓯᒪᓪᓗᑎ. ᐱᔾᔪᑎᖏᑦ ᐊᒻᒪ ᐊᑐᓕᖁᔭᐅᓯᒪᔪᑦ ᐊᓯᔾᔨᖅᓯᒪᖏᑦᑐᑦ 
ᑭᓯᐊᓂᓕ ᐅᓂᒃᑳᖅ ᐋᖅᑭᒋᐊᖅᑕᐅᓯᒪᔪᖅ. ᐋᖅᑭᒋᐊᖅᑕᐅᓯᒪᔪᖅ ᖃᓪᓗᓈᑎᑑᖓᔪᖅ ᑕᕝᕙᓂ 
ᐅᓂᒃᑳᒥ ᐱᖃᓯᐅᑎᓯᒪᔪᖅ ᐊᒻᒪ ᐃᓄᑦᑎᑑᖅᑐᖅ ᑭᖑᓂᑦᑎᐊᖓᒎᕐᓂᐊᖅᑐᖅ. ᐃᓄᑦᑎᑑᓕᕆᔩᑦ 
ᒫᓐᓇ ᐱᓕᕆᐊᖃᖅᑐᑦ ᐊᔾᔨᒋᓂᐊᕐᒪᒍ ᐅᓂᒃᑳᖅ, ᐊᒻᒪ ᐃᓕᓐᓄᑦ ᐊᐅᓪᓚᑎᑦᑕᐅᑎᒋᓂᐊᖅᑕᕋ 
ᐊᐅᓪᓚᖅᑎᒍᓐᓇᖅᓯᒍᒃᑯ. ᐅᖃᐅᔨᒋᐊᕈᓐᓇᕐᒥᔪᖓ ᐃᓕᓴᕆᔭᐅᔪᑦ ᐃᓚᑰᓂᖏᑦ 
ᐅᒥᒻᒪᓕᕆᓂᕐᒧᑦ - ᐱᓗᐊᖅᑐᒥᑦ, ᓇᓗᓇᐃᖅᓯᓯᒪᑦᑎᐊᖏᒻᒪᑦ ᐱᔾᔪᑎᖏᓐᓂ ᐱᖁᔭᐅᓯᒪᔪᓂ 
ᑲᑎᑦᑐᒋᑦ ᐱᔭᐅᔪᓐᓇᖅᑐᑦ 0 ᐅᒥᒻᒪᐃᑦ Thelon ᐊᓲᓂᖏᓐᓄᑦ. ᖃᐅᔨᒪᒐᕕᑦ, Thelon 
ᐊᔾᔨᐅᖏᒻᒪᑦ ᖃᓄᐃᓕᖓᓂᖓ, ᐊᒻᒪ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
ᐸᕐᓇᐃᓯᒪᒻᒪᑕ ᐅᖃᐅᔨᒋᐊᓂᐊᖅᑐᑎ ᐱᕙᓪᓕᐊᓂᖓᓂ ᕿᒥᕈᓂᐊᖅᑐᑎᑦ 
ᐆᒪᔪᖅᑕᐅᔪᓐᓇᖅᑐᓂᑦ Thelon-ᒥᑦ. ᓄᓇᕗᑦ ᒐᕙᒪᒃᑯᑦ ᐃᒪᐃᓕᖓᕗᑦ ᒫᓐᓇᐅᔪᒥᑦ 
ᐊᑐᖅᑕᐅᔪᑦ ᐆᒪᔪᕋᓱᒍᓐᓇᖏᓐᓂᕐᒥᑦ (ᑖᒃᓱᒧᖓ ᐊᐅᓚᔾᔪᑎᑕᖃᖏᒻᒪᑦ) Thelon ᒫᓐᓇ 
ᑕᐃᒪᐃᓕᖓᐃᓐᓇᕆᐊᓕᒃ, ᐊᒻᒪ ᑖᓐᓇ ᐊᑐᐃᓐᓇᕈᕐᐸᓪᓕᐊᔭᕗᑦ ᒫᓐᓇ ᐊᒻᒪ ᑐᓂᓛᖅᑐᑎᒍ, 
ᖃᓪᓗᓈᑎᑐᑦ ᐃᓄᑦᑎᑐᓪᓗ ᕿᓚᒥᐅᔪᒃᑯᑦ. ᐱᖃᓯᐅᑎᓯᒪᔪᖅ ᑐᑭᓯᒋᐊᕐᕕᒃᓴᐃᑦ 
ᓇᓗᓇᐃᔭᐃᓯᒪᔪᑦ ᓂᕐᔪᑎᓂᑦ ᐊᐅᓚᑦᑎᓂᕐᒧᑦ, ᐊᒻᒪ ᐱᕚᓪᓕᕈᑎᖏᑦ, ᐊᐅᓚᑦᑎᓂᕐᒧᑦ Thelon 
ᐆᒪᔪᕋᓱᒃᕕᐅᔪᓐᓇᖏᓪᓗᓂ. ᑖᓐᓇ ᐸᐃᑉᐹᖅ ᐃᓄᑦᑎᑐᑦ ᐊᑐᐃᓐᓇᐅᓛᖅᑐᖅ ᖃᐅᑉᐸᑦ. 

 
2) ᖃᐅᔨᒪᒐᓗᐊᖅᑐᖓ ᐊᖏᖃᑎᒌᖏᒻᒪᑕ ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ 

ᐊᑐᖅᑕᐅᒋᐊᖃᓂᐊᖅᑐᓂ ᕿᒥᕈᔭᐅᓂᖓᓄ ᐋᖅᑭᒋᐊᖅᓯᒪᔪᖅ ᐅᒥᒻᒪᓕᕆᓂᕐᒧᑦ. 
ᕿᓚᓈᕐᒥᔪᒍᑦᑕᐅᖅ ᑖᓐᓇ ᕿᒥᕈᔭᐅᓗᓂ ᐊᒻᒪ ᐃᓱᒪᓕᐊᖅᑕᐅᓗᓂ ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ. ᑭᓯᐊᓂᓕ ᓇᓗᓇᐃᒃᑲᓂᖅᐸᕋ ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦᒃ ᐱᕕᖃᖅᑎᑲᓐᓂᖅᑐᒋᑦ ᐱᕙᓪᓕᐊᓂᖓᓂ, ᒫᓐᓇᐅᔪᒥ 
ᐊᐅᓚᑦᑎᓂᕆᔭᕗᑦ ᐅᒥᒻᒪᓕᕆᓂᕐᒧᑦ ᐊᐅᓚᓂᖃᕐᒪᑦ, ᐊᒻᒪ ᑕᐃᒪᐃᓕᖓᑎᒃᑯᑦᑎᒍ 
ᐃᓱᒫᓗᓇᖅᑐᖃᔾᔮᖏᑦᑐᑦ ᓂᕐᔪᑎᓂᑦ ᐊᐅᓚᑦᑎᓂᕐᒧᑦ 

 



3) ᖃᐅᔨᒪᒐᓗᐊᖅᑐᖓ ᐊᖏᖃᑎᒌᖏᒻᒪᑕ ᓱᓕ ᓄᓇᕗᑦ ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᓪᓗ, 
ᐊᒻᒪᓗᖃᐃ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ, ᓈᒻᒪᑦᑐᒥ 
ᐱᕙᓪᓕᐊᓂᖓᓂ ᓄᖅᑲᖅᑎᑕᐅᓯᒪᔪᒥ ᐆᒪᔪᓕᕆᓂᕐᒧᑦ ᒪᓕᒐᕐᓂᑦ. ᑭᓯᐊᓂᓕ, ᑕᒪᓐᓇ 
ᐊᔪᕐᓇᖅᑐᒋᖏᑕᕋ. ᐅᓇᐅᒻᒪᑦ ᐃᓗᐊᓃᑦᑐᖅ ᒪᓕᑦᑕᐅᒋᐊᓕᓐᓂᑦ ᐊᒥᓱᒡᒍᑕᐅᒻᒪᑕ ᐊᒻᒪ 
ᐊᒥᓲᓂᖃᖏᑦᑐᑦ ᑭᓪᓕᖏᑦ, ᐊᓯᖏᑦᑕᐅᖅ ᐊᒥᓱᑦ ᐱᑕᖃᕆᐊᖃᖅᑎᑕᐅᔪᑦ, ᓲᕐᓗ 
ᑐᓴᖅᑎᑦᑎᖃᑦᑕᕐᓂ ᑲᒪᒋᔭᐅᔭᕆᐊᓕᓐᓂᑦ ᐊᒻᒪ ᓚᐃᓴᓐᓯᑖᖅᑎᑦᑎᖃᑦᑕᓂᕐᒧᑦ, ᐊᑦᑐᐃᓂᖃᕐᒪᑦ 
ᒪᓕᒐᓕᕆᓂᕐᒥᑦ ᓂᕐᔪᑎᓂᑦ ᐊᐅᓚᑦᑎᓂᕐᒧᑦ. ᑖᒃᑯᐊ ᐊᒥᓲᓂᖏᑦ ᐊᒻᒪ ᐊᒥᓲᓂᖃᖏᑦᑐ 
ᐆᒪᔪᖅᑕᐅᔪᓐᓇᖅᑐᓂᑦ ᑭᓪᓕᖃᖅᑎᑕᐅᔪᑦ ᐱᔪᓐᓇᐅᑎᖓᓃᑦᑐᖅ ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ, ᐊᒻᒪ ᒪᓕᑦᑐᒍ 5.6.51 ᑕᐃᒪᐃᓕᖓᓂᐊᖅᑐᖅ 
ᐲᖅᑕᐅᒍᓂ ᐊᓯᔾᔨᖅᑕᐅᒍᓂᓘᓐᓃᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ, ᐊᒻᒪ 
ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᖃᖓᑐᐃᓐᓇᒃᑯᑦ ᑕᐃᒪᐃᒍᓐᓇᖅᑐᑦ. ᑭᓯᐊᓂᓕ, 
ᐃᒪᐃᑉᐳᖅ ᑖᒃᑯᐊ ᒪᓕᑦᑕᐅᔭᕆᐊᓖᑦ (ᓲᕐᓗ ᑐᓴᖅᑎᑦᑎᖃᑦᑕᕐᓂᖅ ᑲᒪᒋᔭᐅᔭᕆᐊᓕᓐᓂᑦ) 
ᐊᐅᓚᓂᖃᕈᓐᓇᖅᑐᒥᑦ. ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᒫᓐᓇᐅᔪᒥ 
ᕿᒥᕈᕙᓪᓕᐊᓕᖅᑐᑦ ᑭᓪᓕᖃᖅᑎᑕᐅᓂᖏᑦ ᐃᓗᐊᓃᑦᑐᑦ ᓄᑖᒥ ᑎᑎᕋᖅᑕᐅᒋᐊᖓᖅᓯᒪᔪᒥ 
ᒪᓕᑦᑕᐅᔭᕆᐊᓕᓐᓂᑦ. ᓇᓗᓇᐃᓪᓚᕆᓚᐅᖅᑎᓐᓇᒍ ᖃᓄᐃᑦᑐᑦ ᑭᓪᓕᖃᖅᑎᑕᐅᓂᐊᖅᑐᑦ 
ᑕᐃᒪᐃᓕᖓᔪᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏ ᐃᓱᒪᓕᐅᓂᖃᕐᐸᓪᓕᐊᑎᓪᓗᒋᑦ, 
ᑲᔪᖏᖅᓯᒪᒍᓐᓇᖏᑦᑐᒍᑦ ᐲᖅᑕᐃᓐᓇᕆᓗᒋᑦ ᒫᓐᓇᐅᔪᒥ ᑭᓪᓕᖃᖅᑎᑕᐅᔪᑦ. ᐃ, 
ᓇᓗᓇᐃᖅᑕᐅᑉᐸᑦ ᐊᒥᓱᒐᓚᐅᔪᑦ ᐱᒻᒪᕆᐅᔪᑦ ᑭᓪᓕᖃᖅᑎᑕᐅᔪᑦ ᐊᖏᖅᑕᐅᖏᑉᐸᑕ ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ, ᐊᒻᒪ ᐊᐅᓚᓂᖓ ᑎᑭᑦᑎᒍᓐᓇᖏᑉᐸᑦ ᐅᕙᒍᑦ 
ᐱᐅᖅᓱᐊᕐᓂᕆᒋᐊᖃᖅᑕᑎᓐᓄᑦ, ᑕᐃᒪ ᓄᓇᕗᑦ ᒐᕙᒪᒃᑯᑦ, ᑕᐃᒪᐃᒃᑲᓗᐊᖅᑎᓪᓗᒍ, 
ᐃᓂᖓᓃᖏᓐᓇᖁᔨᓂᐊᖅᑐᑦ ᑭᓯᐊᓂ ᐊᐅᓚᓂᖃᕈᓐᓇᑎᐊᖅᑐᒥᑦ ᑭᖑᕝᕖᔪᓐᓇᖅᑐᒥᑦ. 
ᖃᐅᔨᔭᕋᓗᐊᒃᑲ ᐃᑲᔫᑎᒋᓂᐊᖅᑕᖏᑦ ᑎᒥᐅᔪᓕᒫᑦ ᐊᖏᖅᓯᒪᔪᑦ, ᑕᐃᒪᐃᓐᓂᐊᖅᑑᔮᖏᑦᑐᖅ, 
ᐊᒻᒪ ᑕᐃᒪᐃᒋᐊᖃᖅᐸᓚᐃᖏᑦᑐᖅ, ᐊᒻᒪ ᐱᔪᓐᓇᐅᑎᖓ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ 
ᑲᑎᒪᔨᖏᑦ ᐊᒻᒪ ᒥᓂᔅᑕᐅᑉ ᓇᓗᓇᐃᖅᑐᑦ. ᐱᒻᒪᕆᐅᓛᖑᔪᖃᐃ, ᐊᐃᕙᔪᑎᒋᖏᖔᕐᓗᒍ 
ᐱᕙᓪᓕᐊᓂᖓ ᐊᖏᖃᑎᒌᖔᕆᐊᖃᖅᑐᒍᑦ ᐱᒻᒪᕆᐅᓂᖓ ᐊᐅᓚᔪᓐᓇᖅᑐᒥᑦ ᓂᕐᔪᑎᓄᑦ 
ᒪᓕᒐᕐᒥᑦ ᐱᕙᓪᓕᐊᓂᖓᒍᑦ ᐱᑐᖃᐅᔪᒥᑦ ᓄᑖᒧᑦ, ᐊᒻᒪ ᐊᖏᖃᑎᒋᓪᓗᑕ ᐃᒋᓪᓗᒍ 
ᐱᑐᖃᐅᔪᖅ ᑯᖑᕐᕕᖅᑕᐅᖏᓪᓗᓂ ᓈᒻᒪᒃᑲᔭᖏᒻᒪᑦ. 

 
4) ᖃᐅᔨᒪᒐᓗᐊᖅᑐᖓ ᓱᓕ ᐊᖏᖃᑎᒋᖏᒻᒪᑕ ᐱᔾᔪᑎᖃᖅᑐᑦ ᐊᑦᑐᐊᓂᓖᑦ, ᑕᐃᒪᐃᓐᓂᖓᓄ 

ᓴᖅᑭᖅᑎᑕᐅᓯᒪᔪᒋᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ, ᐋᖅᑭᒋᐊᕈᒪᖏᑕᕗᑦ 
ᐲᖅᓗᒍᓘᓐᓃᑦ. ᓱᓕᒃᑲᓐᓂᖅ, ᐊᖏᖅᑐᖓ ᐱᕚᓪᓕᕈᑎᐅᓂᐊᕐᒪᑦ ᑎᒥᐅᔪᓕᒫᓄᑦ 
ᐊᖏᖅᑐᐃᓇᐅᑉᐸᑕ ᑕᒪᑦᓱᒪ ᒥᒃᓵᓄᑦ, ᑭᓯᐊᓂ ᖁᓛᓃᑦᑐᖅ, ᑕᐃᒪᐃᓐᓂᐊᖅᑑᔮᖏᑦᑐᖅ, 
ᑕᐃᒪᐃᒋᐊᖃᕋᓂᓗ. ᑖᓐᓇ ᑲᒪᒋᔭᐅᔪᖅ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 
ᐱᔪᓐᓇᐅᑎᐅᕗᖅ ᐊᒻᒪ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
ᐃᓱᒪᓕᐅᖅᐸᓪᓕᐊᓂᖏᓐᓄᑦ. ᐅᑕᖅᑭᖏᖔᓗᑕ ᐊᖏᖃᑎᒋᒐᓱᐊᕐᓗᑎ ᑎᒥᐅᔪᑦ ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏ ᐱᔪᓐᓇᐅᑎᖓᓂ ᐊᒻᒪ ᐃᓱᒪᓕᐅᕐᐸᓪᓕᐊᓂᖏᓐᓂ, ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏ ᓇᓗᐃᒃᑲᓐᓂᕆᐊᓖᑦ ᐱᔪᓐᓇᐅᑎᖏᑦ ᐊᒻᒪ ᐱᕙᓪᓕᐊᓂᖓ 
ᐊᒻᒪ ᐅᖃᐅᔨᒋᐊᕐᓗᑎ ᑎᒥᐅᔪᓂ ᑖᒃᓱᒥᖓ. ᑕᐃᒪᐃᑉᐸᑦ, ᑎᒥᐅᔪᑦ ᑖᒃᓱᒥᖓ ᐃᓱᒫᓘᑎᖃᕈᑎ, 
ᓴᖅᑭᖅᑎᑕᐅᔪᓐᓇᖅᑐᑦ ᓈᒻᒪᑐᒃᑯᑦ. ᐱᔾᔪᑎᖃᖅᑐᓂᑦ ᐱᓕᕆᐊᓂᑦ ᒫᓐᓇᐅᔪᒥ NQLs, ᒪᓕᑦᑐ 
ᓄᓇᕗᒻᒥ ᓄᓇᑖᕈᒻᒥ ᐊᖏᕈᒻᒥ ᐃᓚᖓ 5.6.51, ᐋᖅᑭᒋᐊᕈᒪᖏᑕᕗᑦ ᐲᖅᓗᒍᓘᓐᓃᑦ, 
ᑐᓴᖅᑎᑎᑦᑲᓂᖅᑲᖓ ᑲᔪᖏᖅᓯᒪᔭᕗᑦ, ᑐᕋᒐᖃᖏᑲᓗᐊᖅᑎᓪᓗᒋ ᓄᓇᕗᑦ ᒐᕙᒪᒃᑯᑦ 
ᓈᒻᒪᒍᑎᐅᔪᒥᑦ ᑖᓐᓇ ᐃᓂᖓᓃᓪᓗᓂ.  

ᑕᐃᒪᐃᓐᓂᖓᓄ ᒪᓕᒐᓕᕆᓂᕐᒨᖓᔪᑦ ᐱᑕᖃᕆᐊᖃᖏᑦᑐᑦ. ᓇᓗᓇᐃᖅᓯᕗ 
ᑐᑭᓯᑦᑎᐊᖏᓐᓇᖓ ᑖᒃᓱᒥ ᐊᖏᖃᑎᒌᒍᓐᓇᖏᓐᓂᕐᒥᑦ, ᐅᖃᖅᓯᒪᓂᖓᒍ 5.6.51 
ᓇᓗᓇᐃᖅᓯᒪᑦᑎᐊᖅᑑᔮᖅᑐᖅ. 
 

5) ᐃᓗᐊᓂ NQLs ᕿᒥᕈᓚᐅᖅᑕᕗᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏ ᐊᑦᑐᕙᒥ 
ᐃᓱᒪᓕᐅᓂᕐᒧᑦ ᑲᑎᒪᓂᖃᖅᑎᓪᓗᒋᑦ, ᐊᒥᓱᒐᓚᐅᓚᐅᕐᒪᑕ ᐱᖃᓯᐅᑎᓯᒪᔪᑦ ᓄᓇᕗᑦ ᒐᕙᒪᒃᑯ 
ᐃᓂᖓ ᐱᓯᒪᓚᐅᖅᑕᖓ ᐊᒻᒪ ᐃᓗᐊᓃᓚᐅᖏᑦᑐᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ 
ᑲᑎᒪᔨᖏᓐᓄᑦ NQL ᐱᔪᓐᓴᐅᑎᖓᓂ. ᑖᒃᑯᓇᓂ ᐃᓚᒍᑎᐅᔪᓂ, ᒪᕐᕉᕗᒃ (ᐃᓚᖓ 4 ᐊᒻᒪ 8 
ᓇᓗᓇᐃᖅᓯᒪᔪᑦ ᒪᓕᑦᑕᐅᔭᕆᐊᓖᑦ, ᐃᓱᒪᒋᔭᐅᒃᑲᓂᑦᑐᓂ ᐊᒻᒪ ᐅᖃᖃᑎᖃᓂᖅ ᓄᓇᕗᒻᒥ 
ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᖏᓐᓂ, ᒫᓐᓇ ᐊᖏᖅᑐᒍᑦ NQLs-ᓂᑦ.  
ᐱᖃᓯᐅᑎᓯᒪᔪᖅ ᐱᔾᔪᑎᖓ ᑖᒃᑯᓄᖓ NQLs.  ᑕᕝᕙᓂ ᐃᓚᖓ 
(ᐊᖏᖅᑕᐅᓚᐅᖏᑦᑐᑦᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ) NQLsᖑᖏᒻᒪᑕ, ᐊᒻᒪ 
ᑕᐃᒪᐃᓐᓂᖓᓄ ᐃᓱᒪᓕᐅᖅᑕᐅᔭᕆᐊᖃᖏᑦᑐᒍᑦ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ 
ᑲᑎᒪᔨᖏᓐᓄᑦ. ᐱᖃᓯᐅᑎᓯᒪᔪᖅ ᖃᓄᐃᓕᖓᓂᕆᓕᖅᑕᖓ. 

 
6) ᐊᑦᑑᕙᒥ ᐃᓱᒪᓕᐅᓂᕐᒧᑦ ᑲᑎᒪᓂᖃᖅᑎᓪᓗᒋᑦ ᐊᒥᓱᒐᓚᐅᓚᐅᕐᒪᑕ ᓄᓇᕗᒻᒥ 

ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏ ᐃᓱᒪᓕᐅᕐᓂᕆᓯᒪᔭᖏᓐᓂ, ᐊᔾᔨᒌᖏᑦᑐᓄᑦ ᐱᔾᔪᑎᖃᖅᑐᑎ. 
ᐊᒥᓲᓂᖅᓴᐅᔪᑦ ᐅᖃᐅᓯᕆᔭᐅᒃᑲᓐᓂᕆᐊᓖᑦ ᑲᑎᒪᔨᓄᑦ, ᑭᓯᐊᓂ ᐊᑕᐅᓯᖅ ᐊᖏᖅᓯᒪᔭᕗᑦ 
ᐅᐊᑦᑎᐊᕈᑲᓪᓚ ᐋᖅᑭᒋᐊᖅᑕᐅᓗᓂ ᐱᔪᒪᔾᔪᑎ. NQL ᐊᐱᖅᑯᑎᐅᔪᖅ ᐃᓚᖓ 5 ᐃᓕᔭᐅᓯᒪᔪᑦ 
ᒪᓕᑦᑕᐅᔭᕆᐊᓖᑦ, ᒪᓕᑦᑐᑎ ᐆᒪᔪᓕᕆᓂᕐᒧᑦ ᒪᓕᒐᖅ ᐃᓚᖓ 72(2), ᓇᓗᓇᐃᖅᓯᔪ ᑐᓗᒐᐃᑦ 
ᐊᒻᒪ ᓴᖅᑭᑎᑦᑎᔪ ᓯᖁᒥᑦᑎᓪᓗᓂ ᓱᕋᐃᓂᕐᒧᑦ ᐱᑭᐅᖏᓐᓂᑦ. ᑲᑎᒪᓂᐅᔪᒥ 
ᓇᓗᓇᐃᖅᑕᐅᓚᐅᖅᑐᖅ, ᐱᓗᐊᖅᑐᒥ ᓄᓇᓕᓐᓂᑦ, ᑐᓗᒐᐃᑦ ᐃᓛᓐᓂᒃᑯᑦ ᐸᕝᕕᒋᔭᐅᔪᓐᓇᖅᑐᑦ 
ᐊᒻᒪ ᐃᓱᒪᒋᔭᐅᔪᓐᓇᖅᑐᑦ ᐱᑭᐅᖏᑦ ᐸᕕᓴᑦᑕᐅᔪᓐᓇᕐᓗᑎ ᓱᕋᖅᑕᐅᓗᑎᓘᓐᓃᑦ 
ᐊᐅᓚᑦᑎᓂᒃᑯᑦ ᐊᒥᓲᓂᖏᓐᓂ ᐊᒻᒪ ᓇᒧᖓᖃᑦᑕᕐᓂᖏᓐᓂ. ᑖᓐᓇ 
ᑎᑎᕋᖅᑕᐅᒋᐊᖓᑲᓂᓚᐅᖅᓯᒪᖏᒻᒪᑦ ᐊᒻᒪ ᑕᐃᒪᐃᓐᓂᖓᓄᑦ ᐊᑐᐃᓐᓇᐅᓯᒪᖏᓚᖅ 
ᑐᓂᐅᖅᑲᖅᑕᐅᓂᐊᕐᓗᓂ. ᑭᓯᐊᓂᓕ ᓇᓗᓇᐃᕿᒃᑲᓐᓂᕈᓐᓇᖅᑐᖓ ᒪᑐᐃᖓᔪᒍᑦ ᑖᒃᓱᒧᖓ 
ᓯᔾᔨᖅᑐᒧᑦ ᐊᒻᒪ ᑐᓂᓯᓂᐊᖅᑐᒍᑦ ᐋᖅᑭᒋᐊᖅᓯᒪᔪᒥᑦ. ᐱᓕᕆᐊᖑᔪᖅ ᐱᒻᒪᕆᐅᓗᐊᖏᑦᑐᖅ 
ᒫᓐᓇ, ᐱᓗᐊᖅᑐᒥᑦ ᐃᓱᒫᓗᓇᖏᒻᒪᑕ ᑐᓗᒐᐃᑦ ᐱᑭᐅᖏᑦ ᐅᑭᐅᖑᒻᒪᑦ, ᐱᓕᕆᐊᖑᔪᖅ 
ᐱᔭᕇᖅᑕᐅᖏᑉᐸᑦ ᑕᖅᑭᒐᓚᐅᓂᐊᖅᑐᓂᑦ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᖏᓚᑦ. 

 
7) ᐱᔪᒪᔭᐅᓯᒪᓂᖓᓄ, ᐱᖃᓯᐅᑎᓯᒪᔪᖅ ᐃᓄᑦᑎᑑᖓᔪᖅ ᓄᓇᕗᑦ ᒐᕙᒪᒃᑯᑦ ᓄᕖᕙ 14, 2006 

ᑎᑎᖅᑲᖅ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ. 
 
ᑐᓂᓂᐊᖅᑕᒃᑲ ᐃᓄᑦᑎᑑᓕᖅᑎᑕᐅᔭᕆᐊᓕᓕᒫᑦ ᐊᑐᐃᓐᓇᐅᓕᑐᐊᖅᐸᑕ. ᐅᕙᓐᓄᑦ 
ᖃᐅᔨᒋᐊᑦᑕᐃᓕᖏᑦᑐᑎ ᐊᐱᖅᑯᑎᒃᓴᖃᕐᓂᕈᕕᑦ. 
 
ᑎᑎᕋᖅᑐᖅ, 
 
 
 
ᓯᑏᕙᓐ ᐱᓐᒃᓴᓐ 
 
ᐱᖃᓯᐅᑎᓯᒪᔪᑦ: 

- ᑐᒫᓐ 2006 ᐅᒥᒻᒪᕐᓄᑦ ᐅᓂᒃᑳᑦ (ᐋᖅᑭᒋᐊᖅᓯᒪᔪᖅ ᑎᓯᐱᕆ 2006) 
- Thelon ᓂᕐᔪᑎᓂ ᓴᐳᒻᒥᔭᐅᕕᒃ ᐱᔪᒪᔾᔪᑎ ᐊᒻᒪ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑦ 

ᐱᔾᔪᑎᖏ, ᑎᓯᐱᕆ 2006 
- NQL ᐱᔾᔪᑎᖏ ᐃᓚᖓ 4 ᐊᒻᒪ 8 ᒪᓕᑦᑕᐅᔭᕆᐊᓕᓐᓂᑦ ᑎᓯᐱᕆ 2006 
- ᐱᔾᔪᑎᖏᑦ ᓄᓇᕗᑦ ᒐᕙᒪᒃᑯᑦ ᐃᓚᖏᑦ NQLs-ᖑᖏᑦᑐᑦ. ᑎᓯᐱᕆ 2006 
- ᓄᓇᕗᒻᒥ ᒐᕙᒪᒃᑯᓂᑦ ᑎᑎᖅᑲᖅ ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦᓄᕕᕙ 

14, 2006 ᐃᓄᑦᑎᑐᑦ 
- ᐅᒥᒻᒪᐃᑦ TAH ᐊᒻᒪ NQL ᐱᖁᔭᐅᓯᒪᔪᑦ ᓄᕕᕙ 2006 ᐃᓄᑦᑎᑐᑦ 
- ᓇᓗᓇᐃᔭᖅᓯᒪᓂᖏᑦ NQLs ᐊᒻᒪ TAHs ᐅᒥᒻᒪᐃᑦᓄᕕᕙ 1006 ᐃᓄᑦᑎᑐᑦ 
- ᒐᓐ ᔨᐊᓐᑲᓐ ᐅᒥᒻᒪᕐᓄᑦ ᐅᓂᒃᑳᑦ 2006 ᐃᓄᑦᑎᑐᑦ 
- ᑐᒫᓐ 2006 ᐅᒥᒻᒪᕐᓄᑦ ᐅᓂᒃᑳᑦ (ᑎᑎᕋᖅᑕᐅᒋᐊᖓᖅᓯᒪᔪᖅ) ᐃᓄᑦᑎᑐᑦ. 

